
Programi i gjuhés angleze pér klasén e 12" éshté njé dokument zyrtar i pérpiluar me
géllimin e realizimit té standardeve té mésimdhénies dhe mésim-nxénies dhe té vlerésimit té
nxénésit, né nivelin gjuhésor B2 (me tendencé pér pérftimin e aftésive drejt nivelit B2+), sipas
Kuadrit té Pérbashkét Evropian té Referencave pér Gjuhét (KPER), duke mundésuar qé nxénési,
nga pérdorues i nivelit prag i pavarur i gjuhés (B1.2 né klasén e 11%), té béhet pérdorues i
pavarur.

Programi i gjuhés angleze pér klasén e 12, si pjesé pérbérése e kurrikulés sé re té
gjimnazit, lidhet harmonishém dhe me programet ndérkurrikulare té késaj klase, duke ndérthurur
né ményré logjike dhe Kkrijuese njohurité e pérftuara né gjuhén angleze me ato té léndéve té tjera,
si p.sh. né histori, gjeografi, biologji, matematiké, informatiké etj. Kjo ndérthurje ndér-léndore
béhet natyrshém dhe e nxit nxénésin/en drejt punés sé pavarur. Dijet e fituara e pérgatisin
nxénés/in,-en té pérballet me studime té métejshme, ose i jep mundési pér punésimin e tij/saj
brenda ose jashté vendit. )

Programi i gjuhés angleze pér klasén e 12* éshté konceptuar dhe hartuar né ményré té
tillé gé dijet té rimerren, duke u pasuruar dhe thelluar mé tej dhe, né pérfundim té studimeve té
gjimnazit, programi pérmbyll ciklin shkollor té gjimnazit, duke i vetédijesuar nxénésit pér
njohurité gjuhésore té pérftuara ndér vite. )

Programi i gjuhés angleze pér klasén e 12* ndjek udhézimet e Kurrikulés Kombétare té
Gjuhéve Moderne pér Arsimin Publik Parauniversitar. Ky program ravijézon té gjitha njohurité
gjuhésore dhe ndérkulturore t& pérftuara nga klasa e 3* deri né klasén e 12*. Ai finalizon
njohurité gé nxénési ka pérftuar gjaté gjithé ciklit té shkollés néntévjecare dhe gjimnazit, si dhe
krijon kushtet pér njé orientim mé té miré té nxénésve né vlerésimin e njohurive pérfundimtare.

Programi né fjalé pércakton kriteret e pérmbushjes sé standardeve té
mésimdhénies/nxénies né pérputhje me Portofolin Evropian té Gjuhéve té akredituar nga Késhilli
i Evropés pér nxénésit shqiptaré té gjimnazit. Zbatimi i standardeve éshté detyré themelore e
mésuesve dhe nxénésve, té cilét duhet té vlerésojné se sa procesi mésimor pérmbush objektivat e
pérgjithshme té kurrikulés kombétare pér gjuhét e huaja.

Programi pérmbush nevojat dhe interesat gjuhésore e kulturore té nxénésit-/es, duke i
ndérthurur ato me pérvojat dhe dijet mbi botén gé e rrethon, duke iu pérshtatur grupmoshés dhe
duke nxitur né vazhdimési zhvillimin e pavarur, intelektual dhe social-kulturor té nxénésit-/es.

Késhtu, programi kérkon gé nxénés/i,-ja té rrisé e té thellojé aftésité e tij/saj formuese dhe
shprehése né gjuhén angleze, duke e béré até pérdorues té pavarur.

Programi i gjuhés angleze pér klasén e 12* e drejton nxénés/in,-en:

e té mésojé né ményré té pavarur, duke i dhéné atij/asaj besim né vetvete né
realizimin e detyrave né klasé e jashté saj;
o té zhvillojé t¢ menduarit kritik, duke i dhéné mundési té konsultohet me mé
shumé burime informacioni dhe té béjé pérzgjedhjen e duhur personale;
e ¢ pérgatit nxénésin/en pér té nxénit gjaté gjithé jetés.
Mésimdhénia/nxénia realizonen me sukses duke ndérthurur forma té ndryshme té punés
individuale dhe té asaj né grup.

1. SYNIMI | LENDES
Synimi kryesor i programit té gjuhés angleze pér klasén e 12" éshté t& pérmbyllé ciklin e

pérvetésimit té késaj gjuhe duke véné theksin né aspekte té kulturés dhe té qytetérimit.
Programi synon gjithashtu:



Ngulitjen e shprehive té punés sé pavarur né ményré gé nxénési té arrijé té shfrytézojé
literaturén né gjuhén e huaj dhe vecanérisht né gjuhén e specialitetit té cilén do ta hasé
gjaté studimeve universitare.

Aftésimin e nxénésit me teknikat bazé té leximit dhe ligjérimit me shkrim né gjuhé té
huaj.

Zhvillimin e mendimit logjik, sintetik dhe krijues bazuar né tekste konkreté dhe situate
reale.

T’1 pérgatisé nxénésit pér t’u pérballur me kérkesat standarde t€ provimeve evropiane pér
nivelin B2.

Synimet realizohen duke zbatuar me rigorozitet parimet gjuhésore:

Gjuha éshté funksionale (té zhvillohen aftésité gjuhésore dhe komunikative)

Mésimi i gjuhés ndérthuret me njohurité e tjera né ményre té njéheréshme dhe té
ndérvarur. (Nxénésit mésojné gjuhén angleze né njé kontekst akademik dhe social té
caktuar).

Gjuha pérftohet népérmjet ndérveprimit. (Nxénésve u jepet mundésia té pérdorin gjuhén
gjaté ndérveprimit né situata reale gjuhésore dhe kulturore.)

Mésimdhénia dhe nxénia béhen né ményré graduale, ndér vite, si dhe ndryshon nga njé
individ tek tjetri sipas njohurive té gjuhés mémé, kushteve sociale dhe kulturore.

2. OBJEKTIVA TE PERGJITHSHEM

Programi i gjuhés angleze pér klasén e 12° ka si objektiv té pérgjithshém té zhvillojé

aftésiné analitike dhe sintetike t& njé informacioni mé té gjeré gjuhésor dhe kulturor, duke e
ndérthurur kété informacion me njohurité e léndéve té tjera, ku nxénési zhvillon mé tej:

shprehité me shkrim dhe me gojé;

saktésiné me shkrim dhe me gojé;

aftésiné pér té pérballuar me shkathtési dhe saktési problemet e pérditshme pérmes
formimit té tij/saj gjuhésor dhe kulturor;

“aftésiné pér t€ véné né dukje, krahasuar dhe béré dallimet ndérmjet kulturave té
ndryshme, si dhe pér t’ju pérshtatur atyre né situata t€ caktuara t€ komunikimit
ndérkulturor;”

aftésiné pér té ndérthurur sa mé miré kategorité e njohurive té pérgjithshme me ato
specifike né pérputhje me shprehité individuale té nxénésit;

aftésiné e té menduarit né ményré krijuese dhe kritike duke konsoliduar shprehité dhe/ose
proceset e té menduarit kritik dhe krijues;

shprehité dhe aftésité planifikuese dhe pérpunuese;

“Meqenése programi i gjuhés angleze pér klasén e 12° shérben si fazé pérmbyllése pér
njohurité e pérftuara né gjuhén angleze gjaté viteve té arsimimit né nivelin parauniversitar,
nxénésit béhen mé té sigurt dhe té vetédijshém né pérdorimin e njohurive gjuhésore dhe
kulturore né pérshtatje dhe pérputhje me nivelin gjuhésor B2



3. OBJEKTIVA
a) Objektiva sipas standardit né komunikim

Pérshkrimi. Objektivat e standardeve né kété fushé i japin mé shumé réndési analizés dhe
sintezés gjuhésore, thellojné ndérveprimin gjuhésor pér té ngritur né njé nivel mé té larté cilésor
komunikimin né gjuhén angleze, né kushte né té cilat nxénés/i,-ja jo vetém orientohet né
ndérveprimin gjuhésor, por edhe argumenton piképamijet e tij/saj.

Duke vendosur njé standard mé té larté gjuhésor dhe kulturor népérmjet sigurimit té
informacionit té njé shkalle mé té larté véshtirésie né kéndvéshtrimin sasior dhe cilésor, programi
i klasés sé 12 synon gé& nxénés/i-ja té pérballojé situata t& ndryshme té komunikimit t&
pérditshém, né njé mjedis gjuhésor e kulturor anglishtfolés.

Objektiva
Komunikimi Né pérfundim té klasés sé 12* nxéngs/i,-ja aftésohet:
= té bé&jé parashikime dhe té ngrejé hipoteza
rreth njé situate problemore;
= té analizojé, té vlerésojé, té pérpunojé, té
pérzgjedhé, té ruajé, té interpretojé, té
kémbejé, té miratojé dhe té prezantojé
informacionin / mesazhin e kérkuar ose té
dhéné;
= té ndjeké, té kuptojé thelbin dhe detajet e
bisedés;
= té béjé té garté lidhjet shkak pasojé né njé
situaté té dhéné;
= té shprehé piképamjet mbi njé argument,
duke e mbéshtetur me fakte dhe té dhéna;
= té krahasojé zgjidhje té ndryshme;
= té shpjegojé dhe té justifikojé zgjidhjen e
parashtruar té njé problemi;
= té béjé dallimin mes fakteve dhe
interpretimit té tyre;
= té Kklasifikojé pikat e réndésishme dhe mé
pak té réndésishme té njé diskutimi;
= té diskutojé rrethargumenteve pro dhe
kundeér;
= té debatojé pér té mbrojtur argumentat dhe
géndrimin e tij / saj ndaj njé teze apo
ideje.
= té hartojé njé tekst argumentues duke
respektuar rregullat strukturore;
né situata té ndryshme, si p.sh.: jeta e pérditshme,
jeta né shkollg, bota pérreth nesh, bota e
komunikimit, jeta personale dhe shogérore etj.




Veprimtarité e | Né& pérfundim t& klasés s& 12% nxénés/i,-ja
komunikimit aftésohet:
= té miratojé dhe té mirépresé ideté dhe
pérvojat e té tjeréve;
= té kundérshtoj¢ me argumenta dhe té
pérforcojé pikpamjen e tij rreth temés sé
debatit.
e té formulojé njé ankesé dhe té negociojé pér
zgjidhjen e saj;
= té béjé hipoteza;
= té shprehé kegardhje dhe déshira;
= {8 nxisé marrjen pjesé né shtrimin e njé
platforme diskutimi, duke krijuar mundési
té njéjta pér té gjithé,
= té shprehé pélgime dhe mospélgime;
= té verifikojé detajet mbéshtetése té njé
argumenti
pér pérvoja té ndryshme, né situata té jetés sé
pérditshme, si: festa, takime, ditélindje, treg,
vende té panjohura, shkollé, mbrémje,
ekskursione, diskutime rreth aktualitetit, interesat
etj.

b) Objektiva sipas standardit né kulturé

Pérshkrimi. Objektivat e standardeve né kété fushé parashikojné njé shkallé mé té larté té
ndérgjegjésimit kulturor, duke véné theksin né administrimin e aftésive ligjérimore né
ndérveprimin gjuhésor dhe kulturor.

Objektiva

Kultura Né pérfundim té klasés sé 12* nxénés/i,-ja aftésohet:

= té pérdoré gjuhén angleze né ményré té drejté

= té pérdoré forma té ndryshme gjuhésore dhe
kulturore, si p.sh., regjistér té pérshtatshém pér njé
situaté, audience dhe géllim té caktuar (zyrtare,
migésore, konfidenciale, normale, informale etj);

= té pérdoré strategjité e duhura té té nxénit gé ai/ajo
té zgjeroj¢ mé tej kompetencat e tij/saj socio-
linguistike dhe socio-kulturore;

= té thellojé njohurité e tij/saj mbi personalitete té
ndryshme té kulturés angleze, si dhe té ngjarjeve té
ndryshme me karakter njohés dhe formues né
fushén e gjeografisé, historisé, ekonomisg,
politikés, etj;




té pérdoré sakté shenjat jashtégjuhésore, si p.sh.,
gjestet, géndrimi né ligjérim, etj, gé pércaktojné
pozicionin e bashkéfolésve né bashkébisedim;

té motivojé shijet dhe zgjedhjet e té rinjve mbi
tregun, ¢cmimet, modén, shkollén, jetén, té ardhnmen
etj, duke béré krahasimin me ato té Kkulturés
angleze;

té komentojé mbi vlerat e njé filmi, drame, koncerti
apo vepér letrare, duke i analizuar dhe krahasuar
elementet e tyre né sjelljen e personazheve;

c) Objektivat sipas standardit né formimin gjuhésor

Pérshkrimi. Objektivat e standardit né kété fushé e aftésojné nxénés/in,-en té pérdoré dhe té
aktualizojé elementé gjuhésoré gé jané né pérshtatje dhe pérputhje me nivelin gjuhésor B2, duke
i kushtuar réndési té vecanté saktésisé dhe rrjedhshmérisé sé kétyre elementeve né situata té
caktuara ligjérimore, né ményré gé nxénésit té rrisin shkallén e vetésigurisé dhe ndérgjegjésimit

né pérdorimin e njohurive gjuhésore.

Nxénés/i,-ja nxitet té pérforcojé, té pérpunojé dhe té zgjerojé njohurité pér strukturat
gramatikore, si dhe té kuptojé lidhjen dhe pérdorimin e sakté té tyre né ligjérim, duke zhvilluar
mé tej kompetencat gjuhésore dhe duke rritur siguriné né komunikim. Analiza dhe pérdorimi i
njohurive dhe strukturave gjuhésore té pérftuara né nivelet e méparshme gjuhésore dhe né
vazhdim, né klasén e 12-té béhet né situata mé té ndérlikuara kuptimore dhe gjuhésore me njé

shkallé mé té larté saktésie dhe pérpikérie.

Objektiva

Elemente gramatikore

Né pérfundim té klasés sé 12* nxénés/i,-ja aftésohet:

té analizojé pjesé leximi, tregimi etj, nga ana
gramatikore pér té vlerésuar koherencén;

té identifikojé dhe shpjegojé fjalité e pérbéra,
bashkérenditése dhe nénrenditése dhe t’1 pérdoré
sakté ato me njé géllim té caktuar.

té Kkorrigjojé gabimet e béra né ligjérim me
shkrim ose me gojé. (Né kété nivel gjuhésor
nxénési/ja lejohet té béjé 5-6 gabime té lehta, té
cilat mund té shmangen gjaté paraqitjes
pérfundimtare té detyrés.)

té pérdoré sakté né ményré krijuese foljen né
kohé dhe kombinime té ndryshme, formén
veprore dhe pésore té foljes né struktura té
ndérlikuara, foljet kalimtare e jokalimtare,
struktura komplekse té ligjératés sé drejté dhe

te zhdrejte, fjalitt e pérbéra (kushtore,




déshirore, kohore), dallimet kuptimore né
pérdorimin e formave té pashtjelluara,
lidhézat, format e ndérlikuara té foljeve
frazale e modale, péremrat vetvetoré,
péremrat e pacaktuar, rendin e fjaléve né fjali,
mbiemrat dhe format e tyre mé té ndérlikuara,
ndajfoljet dhe nyjat, emrat e pérbérg,
parashtesat dhe prapashtesat népérmjet
situatave té ndryshme nga jeta e pérditshme,

shogérore dhe akademike.

4. OBJEKTIVAT SIPAS AFTESIVE GJUHESORE

Aftésia

Objektiva

Té dégjuarit

Né pérfundim té klasés sé 12" nxénés/i,-ja aftésohet:

té ndjeké me pak sforcim pjesén mé té madhe té njé
bisede autentike béré né praniné e tij.

té kuptojé né detaje njé ligjérim né gjuhé standarde,
edhe pse té zhvilluar né njé ambient té zhurmshém.
té Kkuptojé ideté kryesore té njé ligjérimi té
ndérlikuar né brendi dhe formé& mbi njé temé
konkrete ose abstrakte.

té ndjeké njé argumentim apo debat kompleks, mbi
njé temé té njohur dhe té strukturuar garté.

té ndjeké njé leksion apo bisedé, té drejtpérdrejté
apo né radio, mbi tema té njohura dhe té panjohura,
qé lidhen me veprimtariné personale, shogérore apo
akademike.

té kuptojé dokumentaré televiziv, intervista apo
biseda, drama dhe filma, té shprehura né gjuhé
standarte.

té pérthithé pérmbajtjen informative té njé materiali
té regjistruar, si dhe té kuptojé piképamjen dhe
géndrimin e folésve, népérmjet elementeve té
intonacionit gé pérdoren.

Té lexuarit

Né pérfundim té klasés sé 12" nxénés/i,-ja aftésohet:

té pérthithé me shpejtési pérmbajtjen dhe
domethénien e lajmeve, artikujve mbi tema Qé
lidhen me interesat e tij / saj, dhe té vendosé nése njé
rilexim éshté i domosdoshém.

té kuptojé artikuj dhe materiale mbi problemet




aktuale, ku shprehen géndrime dhe pikpamje té
caktuara.

= té kuptojé né detaje tekste té ndryshme gé lidhen me
fushén e tij té interesit akademik dhe shogéror.

= té pérmbledhé pikat kryesore né shkrimet kritike
rreth filmave, teatrove, librave dhe koncerteve.

= té pérshkojé shpejt njé manual (p.sh. rreth njé
programi kompiuterik), té gjejé dhe té kuptojé
shpjegime dh késhilla pérkatése rreth njé problemi té
caktuarf.

= té identifikojé shpejt pérmbajtjen dhe té pérzgjedhé
informacionin e pérshtatshém nga artikuj dhe
reportazhe, si dhe té vendosé nése i duhet njé studim
mé i thellé.

= té kuptojé artikuj té specializuar jashté fushés sé tij,
duke e lejuar g€ t’i referohet heré pas here fjalorit,
pér té verifikuar kuptimin.

= té kapé mesazhin thelbésor né korrespondencén e
pérditshme té fushés sé tij té ineresit.

Té folurit

Né pérfundim té klasés sé 12* nxénés/i,-ja aftésohet:

= té shprehet rrjedhshém dhe saktésisht pér njé
shuméllojshméri temash duke béré me lehtési lidhjen
midis ideve.

= té komunikojé rrjedhshém dhe spontanisht gjaté
bashkébisedimit me folés vendas, duke mbéshtetur
géndrimet me ané té argumenteve dhe shpjegimeve té
nevojshme.

= té kuptojé hollésira dhe té marré pjesé né biseda té
zgjeruara pér céshtje té pérgjithshme edhe pse
zhvillohen né mjedise té zhurmshme.

= té shprehé ideté e tij / saj né ményré té sakté, té
prezantojé dhe tu pérgjigjet argumenteve komplekse né
ményré bindése.

= té nxjerré né pah, té komentojé, té evidentojé problemet,
té vlerésojé propozimet alternative, té béjé hipoteza dhe
t'u pérgjigjet atyre né lidhje me tema pérmbajtja e té
cilave éshté e njohur.

= té mbéshteté mendimet e tij / saj né diskutime, duke
dhéné shpjegimet, argumentat dhe komentet e duhura.

= té pérballoj¢ njé debat duke identifikuar qarté
argumentat né mbéshtetje apo kundér pikpamjes sé tij /
saj.

= té& shprehé mendimet e tij / saj me saktési dhe té
prezantojé bindshém argumentet e veta.

= té shtrojé qarté njé c¢éshtje problem duke arsyetuar rreth




shkakut dhe pasojés, si dhe duke vlerésuar avantazhet
dhe disavantazhet e gasjeve t€ ndryshme.”

té pérballojé dhe té negociojé pér zgjidhjen e njé
problemi gé ka ngjallur debat.

té raportojé informacione dhe argumente nga njé numér
burimesh si dhe té arrijé né pérfundimet e duhura.

té béjé pérshkrime dhe prezantime, té garta dhe té
detajuara, duke parashtruar ideté e réndésishme dhe
duke i mbéshtetur me shembujt e duhur.

té japé qarté e rrjedhshém njoftime pér céshtje té
pérgjithéshme, pa shkaktuar kegkuptime dhe véshtirési
tek dégjuesi.

Té shkruarit

Né pérfundim té klasés sé 12" nxénés/i,-ja aftésohet:

= té shkruajé qarté tekste (ese, raport, prezantim, etj.)
rreth temave té ndryshme qé kané lidhje me interesat
e nxénésit /nxénéses.

= té shkruajé pérmbledhje artikujsh pér tema té
pérgjithshme dhe té vlerésojé informacionin
pérkatés.

= té pérmbledhé informacione dhe argumente nga
burime dhe t’1 vlerésojé ato.

= “t€ shtjellojé njé temé, népérmjet esesé apo raportit,
duke theksuar pikat kyce dhe pérfshiré né té detajet
mbéshtetés.

= té shkruaj pér ngjarje dhe pérvoja té vérteta ose té
stisura, né ményré té detajuar dhe lehtésisht té garta
e té kuptueshme.

= té shkruajé njé pérmbledhje té shkurtér rreth njé
filmi apo libri, ku té shprehé edhe géndrimin rreth
tyre.

= té raportojé mbi lajmet e dités, duke shprehur
géndrimin rreth tyre.

= té vlerésojé ide dhe zgjidhje té ndryshme pér njé
problem, duke shpjeguar qarté avantazhet apo
disavantazhet e varianteve té ndryshém.

5. KERKESA TE GJUHES ANGLEZE NDAJ LENDEVE TE TJERA

Programi i gjuhés angleze pér klasén e 12" éshté i lidhur ngushté me programet e léndéve

té tjera gé nxénésit zhvillojné gjaté vitit kalendarik mésimor. Sé bashku me njohjen e gjuhés ata
formohen nga ana etike, kulturore dhe intelektuale. Ndérthurja e programeve té klasés sé 12 té
gjimnazit realizohet népérmijet trajtimit té fushave tematike me objektivat dhe synimet pérkatése,
té cilat nuk jané vetém gjuhésore, por edhe njohése.




Ndérthurja ndérléndore shprehet si mé poshté:

1. Njohurité gé merren né gjuhén angleze dhe né matematiké ndérthuren kur pérdoren
shifrat, numrat dhe veprimet matematikore né interpretimin e disa té dhénave né
pérgindje, né diferencé, etj.

2. Njohurité gé merren né gjuhén angleze dhe né shkencat natyrore, p.sh.: né biologji, kimi,
fiziké reflektohet né trajtimin e temave rreth funksionit té trupit té njeriut,té ekosistemit,
té reaksioneve kimike, si dhe té zbatimit té ligjeve té fizikés.

3. NEé Iéndén e TIK-ut, nxénés/i,-ja aftésohet té pérdoré internetin, e-mailin, programe té
ndryshme gé e ndihmon até té eksplorojé té rejat mbi botén gé ai/ajo studion, si dhe
vendos komunikim me bashkémoshatarét e tij/saj.

4. Njohuriteé gé ai/ajo merr népérmjet artit dhe kulturés angleze gjejné shprehjen e tyre né
aktivitetin dhe kontributin e personaliteteve né fushén e sportit, muzikés, modés dhe
pikturés.

5. Me shkencat sociale jané té lidhura tema, si: marrédhéniet familjare, marrédhéniet né
shkollé, marrédhéniet né komunitet, té cilat vihen né zbatim pérmes projekteve
ndérkurrikulare mbi ndihmén ndaj té varférve, t€ moshuarve, té personave me kufizime
mendore dhe fizzike etj.

Bashkérendimi ndér-léndor né programin e klasés sé 12* mundéson realizimin e synimeve
dhe objektivave té pérgjithshme té programit pér:

edukimin intelektual. Gjaté njohurive gé nxénés/i,-ja merr né kété nivel shkollimi, i cili
pérbén dhe mbylljen e ciklit mésimor né gjimnaz, gjaté analizés dhe sintetez€s ai/ajo arrin t’i
vlerésojé kéto njohuri, duke rritur cilésiné e nxénies dhe pavarésiné e tij té té nxénit.

edukimin mjedisor. Pér sa i pérket edukimit mjediror programi mundéson tema né funksion té
kétij zhvillimi. Né kété aspekt, nxénési/ja aftésohet té pérdoré struktura gramatikore mé té
ndérlikuara, forcon aftésité shprehése gjuhésore, duke krahasuar dhe analizuar shkaget, pasojat
dhe zgjidhjet.

edukimin kulturor dhe etik. Pérmes léndéve histori, gjeografi, letérsi e histori arti nxénés/i,-ja
pérfton njohuri pér vendet anglishtfolése, kulturén, ményrén e jetesés, etikén, doket e zakonet,
duke e bére até t€ afté t€ pérballet me kété kulturé né sfidat ¢ métejshme pér t’u béré gytetar i
botés. Edukimi kulturor dhe etik realizohet pérmes pérdorimit té funksioneve gjuhésore, si p.sh.:
té kérkojé falje e sqarime, té shprehé kegardhje e gézim, aprovim apo mosaprovimim etj, né
kontekste ndérveprimi té ngjashme me ato reale.

edukimin pér té drejtat e njeriut. Njohja e kulturave dhe personaliteve té vendeve
anglishtfolése jep njé shtysé trajtimit té temave, si: barazia sociale, diskriminimi social, respekti
reciprok, barazia gjinore dhe racore.

atdhedashuriné. Njohja me historiné, personalitetet dhe kulturén e vendeve anglishtfolése i
jep mundési nxénésit/es té béjé dallimin dhe té nxjerré anét e pérbashkéta, duke e ndérgjegjésuar
até pér identitetin kombétar dhe kulturor.

6. KERKESA PER ZBATIMIN E PROGRAMIT
Programi i gjuhés angleze pér klasén e 12 éshté njé dokument zyrtar, pjesé e térésisé sé

dokumenteve zyrtare pér léndén e gjuhés angleze, si kurrikula e gjimnazit dhe standardet e
fushés kurikulare, ku kjo l1éndé bén pjesé. Ky program reflekton hapat qé pérdoruesit (p.sh.:

mésuesit, instruktorét, nxénésit) ndérmarrin gjaté  planifikimit t€ procesit té
mésimdhénie/nxénies, dhe té vlerésimit. )

Programi i gjuhés angleze pér klasén e 12* dallohet pér dhénien né formé spirale e
kompetencave gjuhésore, dhe njohurive kulturore, e cila nénkupton pérséritjen dhe rimarrjen e
tyre né veprimtari dhe kontekste gjuhésore gjithnjé e né rritje. Pér kété arsye, pérdoruesve té
kétij programi u duhet té njihen me programet Iéndore té gjuhés angleze pér klasat paraardhése,
si dhe nivelin gjuhésor A1, A2, B1, sipas Kuadrit Evropian té Referencave pér Gjuhét dhe té
Portofolit Evropian pér Gjuhét té akrédituar nga Késhilli i Evropés me nr. 96.2008.

Megénése programi i gjuhés angleze pér klasén e 12" lidhet né ményré organike me
programet e léndéve té tjera, pérdoruesve u duhet té njohin jo vetém standardet e fushave té tjera
té té nxénit, por edhe programet Iéndore té té njéjtit vit.

Programi i gjuhés angleze pér klasén e 12° realizohet vetém duke respektuar parimet e
barazisé gjinore, etnike, kulturore, racore dhe fetare.

Programi i gjuhés angleze pér klasén e 12 zbatohet népérmjet hartimit idividual té
planeve vjetore, semestrale dhe ditore, ku mésues/i,-ja ka liri veprimi né pérputhje me nevojat e
nxénésit/es dhe né pérputhje me kérkesat e Kuadrit Evropian pér Gjuhét.

A. Objektivat

Objektivat e parashtruara né programin e gjuhés angleze pér klasén e 12% jané t&
detyrueshme pér t’u realizuar nga mésuesi dhe duhen pérvetésuar nga nxénés/i,-ja. Kjo do té
thoté se t¢& gjithé nxénésve duhet t’u jepet mundésia gé té nxéné cka pérshkruhet tek objektivat.
Objektivat jané té detyruara té zbatohen sipas shkallés sé véshtirésisé. Realizimi i objektivave né
tema, kapituj e njési mésimore dhe renditja e tyre éshté zgjedhje e liré e zbatuesit té programit.

Megenése niveli i nxénésve brenda klasés éshté i ndryshém, atéheré mésues/i,-ja ka
nevojé té béjé puné té diferencuar me nxénésit e tij/saj. Kjo kérkon gé pérvec pércaktimit té
objektivave té pérgjithshém té arritjeve, té pércaktojé objektivat pér nxénésit e nivelit té ulét, té
nivelit mesatar dhe té nivelit té larté.

Shembulli mé poshté éshté thjesht pér ilustrim:
Topic: Reporting

Overall objective: By the end of the lesson the student should be able to:
e report to his class about the consequences of Global warming after a newspaper
article

Specific objectives: By the end of the lesson the student should be able to:

Level 1(Minimum)
e Identify what is is reported and who;

Level 2 (Medium)
e Practise the reported arguments;

Level 3 (Maximum)

e Analyse and sinthesyse the use of Reported speech in the article.

B. Orét mésimore

Sasia e oréve mésimore éshté detyruar, por raportet jané rekomanduese. Pérdoruesit e
programit duhet té respektojné sasiné e oréve vjetore té léndés. Mésues/i,-ja mund té vendosé té
pérparojé mé ngadalé, kur vé re se nxénésit e tij/saj hasin véshtirési té vecanta né pérmbushjen e
objektivave té kapitullit, por mund té ecé mé shpejt, kur nxénésit e tij/saj demonstrojné njé
pérvetésim té kénagshém.

Né programin e 1éndés sé gjuhés angleze aférsisht 70% e oréve mésimore totale jané pér
shtjellimin e njohurive té reja Iéndore dhe 30%6 e tyre jané pér pérpunimin e njohurive (gjaté vitit
dhe né fund té vitit shkollor).

B.1. Shpérndarja e oréve mésimore (34 javé x 4 oré = 136 oré)

Gjuha angleze pér klasén e 12 * zhvillohet me 4 oré mésimore né javé (34 javé x 4 oré =
136 oré vjetore) dhe shpérndarja e oréve té planifikuara éshté si vijon:

Gjaté shtjellimit linear té 1éndés né tekst (né kapituj e njési mésimore) aftésité gjuhésore
dhe kulturore ndérthuren me njéra-tjetrén. Mésues/i,-ja éshté i/e liré té béjé kombinimin e tyre
brenda njé kapitulli ose njé njésie mésimore, pavarésisht renditjes né tabelén e shpérndarjes sé
oréve.

Komunikimi dhe formimi kulturor zé 104 oré, té cilat ndahen, sipas objektivave qé u
pérgjigjen, né 90 oré mésimore pér kulturén dhe komunikimin (nga té cilat 70% e tyre, qé
pérbéjné 63 oré, do té jené pér trajtimin e Iéndés sé re, kurse 30% e tyre, gé pérbéjné 27 oré, do
té shérbejné pér pérpunimin e njohurive; me pérpunim do té kuptojmé, p.sh.: pérforcimin e
informacionit t¢ marré né temat pérkatése ose ushtrime pér mendimin kritik rreth Kkétij
informacioni), dhe 14 oré pér veprimtarité dhe funksionet e komunikimit (nga té cilat 70% e
tyre, qé pérbéjné 10 oré mésimore, do té shérbejné pér njohurité e reja, kurse 30% e tyre, d.m.th.
4 oré mésimore, do té pérdoren pér pérpunimin e njohurive.

Formimi gjuhésor zé 32 oré. Jané kryesisht oré né té cilat mésues/i,-ja shtjellon, né
bashkéveprim me nxénésit, njohuri gramatikore dhe ushtrime gjuhésore gramatikore e leksikore
(nga té cilat 70% e tyre, gé pérbéjné 23 oré mésimore, do té shérbejné pér trajtimin e
strukturave té reja, kurse 30% e tyre, qé pérbéjné 9 oré, do té shérbejné pér rimarrjen,
pérpunimin dhe pérforcimin e tyre).

Pérpunimi i njohurive

Pérpunimi i njohurive pérmban:

= pérséritjen e njohurive bazé (konceptet themelore);

= testimin e njohurive bazé;

= integrimin e njohurive té reja té Iéndés me njohurité e fituara mé paré;

= integrimin e aftésive té reja me njohurité e l1éndéve té tjera (ndonése kéto integrime do té
pérshkojné zhvillimin e ¢do ore mésimore, gjaté pérpunimit u duhet kushtuar kohé e
posagme);

= pérséritjen vjetore;
= testimin vjetor (nuk éshté i detyruar).

Gjaté p€rpunimit t€ njohurive duhet t’u kushtohet kohé e posagme kultivimit té:

= aftésive té pérgjithshme, si: té komunikimit, té menazhimit té informacionit, té

zgjidhjeve problemore dhe té té menduarit kritik e krijues;

= aftésive gjuhésore, té dégjuarit, té lexuarit, té folurit dhe té shkruarit;

= formimit té géndrimeve, si: géndrimi etiko-social, géndrimi gjaté punés né grupe té

vogla nxénésish etj.

Né orét mésimore gé i pérkasin pérpunimit té njohurive, mésues/i,-ja zhvillon edhe tema me
nismén e tij/saj ose me kérkesén e veté nxénésve. Kéto tema mund té nxiten nga ngjarje aktuale
ose thjesht nga kurreshtja e nxénésve.

Gjaté oréve t€ pérpunimit té njohurive, nxénésve duhet t’u krijohet mundésia t€ punojné
detyra tematike e projekte kurrikulare, té zgjidhin situata problemore nga jeta etj.

Pjesé e pérpunimit té njohurive éshté rishqyrtimi vjetor, i cili ka pér géllim té nxjerré né
pah dhe té pérforcojé konceptet e metodat themelore té késaj lénde.

Programi i klasés sé¢ 12" orienton gjithé procesin e mésimdhénies e té nxénies sé gjuhés
angleze né nivelin B2.

Metoda dhe strategji té mésimdhénies/nxénies.

Mésues/i,-a éshté i/e liré té pérdoré njé larmi metodash e strategjish té mésimdhénies/
nxénies pér t’ua pérshtatur nevojave t&€ nxénésve né klasa té€ ndryshme. Ai/ajo i kombinon kéto
metoda gjaté procesit mésimor dhe i pérshtat ato né bazé té zhvillimit né rritje t€ kompetencave
gjuhésore dhe té zhvillimit té pavarésisé sé nxénés/it,-es né vijueshméri té kétij procesi.

Mésimdhénia ka né gendér té saj metodén e komunikimit, metoda me bazé detyrén,
metoda funksionale dhe até té situatave sa mé afér jetés reale etj. Kéto metoda realizohen
népérmjet strategjive dhe teknikave té ndryshme, sipas aftésive gjuhésore (té dégjuarit, té folurit,
té lexuarit, té shkruarit).

Né kété nivel gjuhésor zbatohen té gjitha strategjité pér katér aftésité gjuhésore, por ato
pérshkallézohen nga niveli né nivel né varési té objektivave.

Té dégjuarit
Pér té zhvilluar aftésiné e té dégjuarit, nxénés/i,-ja ushtrohet té ndjeké kéto strategji:

= € mbajé shénime gjaté dégjimit;

= té klasifikojé céshtjet gé dégjon;

= té pérgendrohet e té zbulojé detaje specifike;

= té arsyetojé mbi bazé té asaj gé dégjon;

= té pérdoré njohurité e tij/e saj té méparshme;

= té béj lidhje mes asaj gé dégjon dhe materialit pamor;

= té pérgendrohet te kérkesa e dégjimit;

= té véré qéllime dhe objektiva pér zhvillimin e aftésisé sé dégjimit;

= € pérpiget qé gjaté dégjimit té kuptojé referencat kulturore, jo té njohura pér té, duke
pérdorur kontekstin, pér té hamendésuar kujt ato i referohen.

Té folurit

Pér té zhvilluar aftésiné e té folurit, nxénés/i,-ja ushtrohet té ndjeké kéto strategji:

t’1 kérkojé folésit pérséritje, né rast moskuptimi;

té mos ndalojé plotésisht ligjérimin, kur nuk di njé fjalé ose shprehje, por té pérdoré
shprehje e fjalé té njohura;

té pérdoré shprehje tipike te gjuhés angleze, me géllim qé té fitojé kohé pér gjetjen e
fjalés sé duhur;

té pérsérisé njé pjesé té asaj cka thoté bashkéfolési, pér té miratuar se biseda ndérmjet
tyre po pércillet né ményré té drejté kuptimore;

té pyesé bashkébiseduesin pér té béré té qarté até qé éshté théné.

Té lexuarit

Pér té zhvilluar aftésiné e té lexuarit, nxénés/i,-ja ushtrohet té€ ndjeké kéto strategji:

té kérkojé té dhéna gé e ndihmojné pér té parashikuar pérmbajtjen e tekstit, si: figura,
titulli i mésimit, dy rreshtat e paré té mésimit;

té lexojé tekstin dhe té nxjerré kuptimin e fjaléve té panjohura né kontekst;

té lexojé pyetjet rreth tekstit dhe té hamendésojé pérgjigjet e mundshme;

té gjejé pérgjigjet e pyetjeve né tekst, duke pércaktuar paragrafin qé u pérket pyetjeve;

té lexojé tekstin dhe té nxjerré kuptimin kryesor dhe detajet pérkatése;

té mbajé shénime gjaté njé bisede ose diskutimi, pér té pérmbledhur mendimin e tij.

Té shkruarit

Pér té zhvilluar aftésiné e té shkruarit, nxénés/i,-ja ushtrohet té ndjeké kéto strategji:

té mbajé shénime pér informacionin gé i duhet té pérfshijé né detyrén e caktuar;
té planifikojé paragrafét, duke shkruar idené kryesore té secilit paragraf;

té plotésojé paragrafét me informacion mbéshtetés, si: shembuj, sqarime etj.;

té kontrollojé lidhjen logjike té paragraféve, duke pérdorur lidhézat pérkatése;
té redaktojé shkrimin e tij ose té& kémbejé punén e tij me até té shokut.

C. Parime pér zbatimin e programit

Zbatimi i programit mbéshtetet né parimet e méposhtme:

Vendosja e nxénés/it,-es né gendér té vémendjes

Programi i gjuhés angleze pér klasén e 12" rrit njohurité gjuhésore t& nxénés/it,-es
pérmes temave qé i pérshtaten interesave dhe nevojave té tij/saj gjuhésore dhe shogérore,
duke i dhéné mundési nxénésit té jeté né gendér té procesit mésimor. Vendosja e
nxénés/it,-es né gendér té vémendjes bén gé nxénési/ja té marrin pjesé aktive né
ndérveprim gjuhésor, duke e pérgatitur ate pér njé fazé té re té shkollimit té tij apo pér té
géné i afté té pérballet me kérkesat e tregut té punés.

Strategjité e parashikuara nxisin ndérveprimin gjuhésor dhe komunikativ, duke e pérfshiré
nxénés/in,-en edhe né organizimin e veprimtarive dhe pérdorimin e teknikave qé i pérshtaten
individuatitetit té atij/asaj.

Krijimi i mjedisit té té nxénit

Krijimi i njé atmosfere gjuhésore motivuese dhe konkuruese, si dhe i njé ambienti fizik, té
rehatshém dhe migésor, emocional dhe akademik, rrisin rezultatet e mésimdhénies/nxénies.

Krijimi i mjedisit té pérshtatshém té té nxénit lehtéson pérdorimin e formave té
bashképunimit né klasé, si p.sh.: punén né ¢ifte apo né grupe.

Organizimi i klasés

Mésues/i,-ja dhe nxénésit bashképunojné pér organizimin e mésimdhénies/nxénies. Pér ta
lehtésuar mésimdhénien/nxénien, mésuesi/ja gjen ményra frytdhénése pér té organizuar
veprimtarité komunikuese, siguron dhe sugjeron materiale burimore pér nxénésit etj.

Né mésimdhénien bashkékohore mésues/i,-ja luan pérpos rolit mésimdhénés luan edhe rolin
e mbikéqyrésit. Sé bashku ata vendosin marrédhénie bashké&punimi né procesin e nxénies.
Mésues/i,-ja i qartéson nxénésit dhe merr mirékuptimin e tyre pér até ¢faré ndodh né klasé. Kjo
nénkupton sgarimin e rregullave té radhés sé punés dhe pérgjegjésive té nxénésve né procesin e
Kryerjes sé veprimtarive.

Mésues/i,-ja sugjeron dhe siguron pérdorimin e mjeteve audiovizuale, elektronike dhe
ndihmon nxénés/in,-en né pérdorimin e formave té ndryshme té teknologjisé informative brenda
dhe jashté klase. Ai/ajo u jep nxénésve éebsite né pérputhje me moshén dhe kérkésat shkollore.

Té mésuarit bashkéveprues

Mésues/i,-ja krijon kushtet pér realizimin e mésimit né ményré bashkékohore, kryesisht né
grupe apo cifte, késhtu qé ai/ajo siguron ndérveprimin gjuhésor dhe bashképunimin mes
nxénésve gjaté organizimit t€ veprimtarive né klasé. Ai/ajo pérdor forma té larmishme qé i
pérshtaten nivelit dhe vecorive individuale té nxénésve. Ato variojné nga ndérveprimi né ¢ift apo
né grup, né debatin e hapur pér gjithé klasén. Kéto forma i béjné nxénésit mé bashkéveprues,
mé té pavarur né shprehjen e mendimit té tyre dhe respektimin ndaj ideve té té tjeréve.
Gjithashtu, gjaté bashképunimit pér kryerjen e detyrave né grup, nxénésit mésohen té ndajné dhe
té mbajné pérgjegjési pér produktin e pérbashkét. Ky kontekst nxit dhe zhvillon aftésité
gjuhésore né ményré té natyrshme duke pérfituar nga njohurité e té tjeréve, si dhe duke
korrigjuar veten dhe té tjerét.

Pérdorimi i gjuhés né klasé
Né nivelin gjjuhésor B2, nxénési éshté mé i formuar nga ana gjuhésore e kulturore dhe éshté
i gatshém té pérdoré gjuhén angleze né situata reale, si p.sh. kryerjen e veprimtarive gjuhésore,
dhénien e udhézimeve pér punét e pérbashkéta né projekte ku ka ndarje dhe pérgjegjési ndaj
detyrave té ngarkuara.

Té mésuarit e gramatikés

Né kuadér té respektimit té Kuadrit t¢é Referencave pér Gjuhét, gramatika mésohet né
bashkéveprim dhe né njé kontekst kuptimplot, té cilat né nivelin B2 jané mé té komplikuara.

Njohurité gjuhésore jané né shérbim té funksionit komunikativ té gjuhés, cilésia e té cilit
varet nga saktésia gramatikore dhe rrjedhshméria gjuhésore, ku nxénésit i lejohet té béjé deri né
5-6 gabime.

Qortimi i gabimeve

Programi i gjuhés angleze pér klasén e 12" pasqyron mé sé miri ményrén e korrigjimit té
gabimeve. Niveli B2 parashikon njé shkallé té larté té saktésisé gjuhésore pér té siguruar njé
komunikim té garté né gjuhén angleze. Nxénésit nxiten qé té veté korrigjohen ose té korrigjojné
njéri-tjetrin, dhe t€ mésojné prej gabimeve gé ata béjné. Mésues/i,-ja pérdor teknika té ndryshme
korrigjimi, duke ndérhyré vetém atéhéré kur praktikohen struktura gjuhésore té caktuara dhe mé
rrallé, kur nxénésit jané té pérfshiré né debate dhe diskutime. Shpesh mésues/i,-ja dokumenton
gabimet e pérséritura dhe, kur éshté e nevojshme, dhe i korrigjon ato duke pérdorur format e
sakta gjuhésore.

Puna e diferencuar me nxénésit

Meqg niveli i aftésivé gjuhésore té nxénésve éshté i ndryshém né klasé, mésues/i,-ja ndérton
puné té diferencuar pér té arritur objektivat pér klasén e 12%. Pér arsye té temperamenteve té
ndryshém psikologjik dhe té aftésive perceptuese individuale té& nxénésve, mésues/i,-ja pérdor
njé larmi teknikash, metodash, strategjish apo forma vlerésimi pér té lehtésuar pérftimin e
gjuhés, si p.sh:

= té dégjojé me kujdes nxénésit kur flasin dhe t’u japé pérgjigje n€ kohén e duhur;

= té ndjekeé ecuriné e ¢do idividi duke mbajtur shénimet pérkatése;

= {6 ndajé pérgjegjésité e nxénésve pér veprimtarité individuale apo né grup;

= té vlerésojé peridikisht punén e nxénésve, jo vetém me noté por edhe me komente pér

punén e tyre;

= té kérkojé prej tyre memndime dhe sugjerime té punés sé tyre, me géllim qé té

pérmirésojé mésimdhénien;

= té motivojé nxénésit té zhvillojné strategjité e tyre individuale té t€ mésuarit té gjuhés

angleze;

= té nxisé pjesémarrjen e nxénésve indiferenté né punén né grup dhe té nxjerré né pah

punén e tyre né klasé, duke u dhéné role drejtuese né punét né grup.

1. VLERESIMI

Programi i gjuhés angleze pér klasén e 12", si program pérmbyllés i gjimnazit kérkon
zbatimin me rigorozitet i udhézimeve pér pérdorimin e programit t& klasés sé 12" dhe vlerésimin
bashkékohor té dijeve té nxénés/it-es, i cili ka né bazé vlerésimin komunikativ me shkrim dhe me
gojé gjaté gjithé procesit mésimor. Kjo metodé vlerésimi, mbéshtetur né Kuadrin e Pérbashkét
Evropian té Referencave pér Gjuhét dhe né Portofolin Evropian pér Gjuhét, i cili jo vetém
pérshkon gjithé procesin mésimor, por shérben edhe pér pérmirésimin e kétij procesi.

Ky vlerésim siguron:

e njé matje té vazhdueshme té ecurisé sé nxénés/it,-es né gjuhén angleze;

e njé informacion pér rivlerésim té pérmbajtjes 1éndore dhe té metodave té mésimdhénies,

si dhe cakton detyrat pér té ardhmen;

njé plan pune pér pérmirésim e njohurive té nxénés/it,-es;

njé pérgjegjshméri té té gjithé pjesésmarrésve né procesin e mésimdhénies/nxénies

(nxénés, mésues té gjuhés angleze dhe ndérléndoré, drejtoria e shkollés, inspektori i

arsimit pér gjuhén angleze dhe detyrimisht edhe prindérit).

Vlerésimi mbéshtetet térésisht né objektivat e programit Iéndor dhe mésuesi nuk ka té
drejté té vlerésojé nxénés/in,-en pér ata objektiva té arritjes qé nuk pérshkruhen né program.
Vlerésimi duhet t’i pérmbahet vetém standardeve qé pérkojné me nivelit B2 té parashtruara né
program.

Vlerésimi nuk pérfshin vetém realizimin e standardeve rreth njohurive dhe aftésive, por
edhe rreth géndrimeve té nxénésve, si p.sh. géndrimet etiko-sociale né pérgjithési dhe ato té
bashképunimit me té tjerét, né vecanti. Vlerésimi i nxénés/it,-es duhet té jeté sa mé objektiv dhe i
matshém, gjé gé tregohet mé sé miri né realizimin e standardeve. Mésues/i,-ja vleréson veté dhe
ndihmon edhe nxénésit qé té pérdorin njé larmi ményrash vlerésimi e vetvlerésimi.

Vlerésimi mund té organizohet né disa forma:

Vlerésimi i dijeve (né bazé niveli), ku pérfshihet vlerésimi i objektivave specifiké. Ky
vlerésim ka lidhje me até ¢ka éshté mésuar gjaté njé jave, muaji ose semestri, pra me punén gé
éshté béré me tekstin dhe programin.Vlerésimi i dijes éshté i bazuar né orén e mésimit. Késhtu,
ai 1 pérgjigjet njé véshtrimi té brendshém. Ky lloj vlerésimi éshté pozitiv pér faktin se éshté mé
afér pérvojés sé nxénés/it,-es.

Vlerésimi i kapaciteteve (ose i zbatimit té aftésive, ose i performancés) qé éshté vilerésimi i
asaj cka nxénésit mund té béjné ose diné né raport me zbatimin e saj né jetén e pérditshme dhe i
lejon cdonjérit té pozicionohet aty ku e meriton, pasi rezultatet jané mése té dukshme.

Vlerésimi mund té béhet individual ose né grup, né klasé ose jashté saj. Nxénés/i,-ja
vlerésohet me noté, ndérsa demonstron arritjet e tij/saj me gojé, me shkrim, ose népérmjet
veprimtarish e produktesh té tjera, si: eksperimenton, pérgatit njé prezantim né poéerpoint, bén
njé projekt etj.

Vlerésimi me shkrim dhe me gojé klasifikohet né:

Vlerésim formues, me ané té té cilit merret informacion rreth asaj gé éshté arritur nga
nxénés/i,-ja né formimin e tij/saj gjuhésor, né pérputhje me objektivat e caktuar.

Vlerésim diagnostikues, i cili béhet né ményré té vazhdueshme, pér té marré informacion
rreth pérgatitjes ditore dhe pérvetésimit té materialit gjuhésor té dhéné mé paré. Gjithashtu, ai jep
informacion pér efektivitetin e té nxénit dhe ndihmon né ecuriné e métejshme té
mésimdhénies/nxénies.

Vlerésim i planifikuar mbi bazén e realizimit té objektivave té mésimit, pra né bazé kapitulli
ose té njé ore mésimore. Ky vlerésim béhet me noté dhe realizohet né fund té ¢do mésimi
pérsérités (ose kapitull).

Vlerésim motivues, ndihmon pér té nxitur déshirén e nxénés/it,-es pér mésimin e gjuhés
angleze. Ky vlerésim éshté i vazhdueshém dhe gjaté gjithé procesit mésimor. Mésues/i,-ja
realizon kété lloj vlerésimi duke gjetur shprehjet e duhura motivuese, si p.sh.: Eell, Very good,
Right etj., dhe duke pérdorur materiale gé nxisin vlerésimin motivues té nxénésit, p.sh.:
pérgatitja e dosjes sé arritjeve té nxénés/it,-es si pjesé e Portofolit Evropian té Gjuhéve, ku ai
vendos certifikata, provime, projekte, déshmi etj. gé provojné ecuri té tij/saj né gjuhé.

Vlerésimi me noté

Vlerésimi i nxénés/it,-es béhet me noté sipas sistemit té& vlerésimit té vendosur nga
MASH-i dhe AVA. Ky vlerésim nuk pérfundon me vendosjen e notés. Ai pérgéndrohet térésisht
né monitorimin dhe vlerésimin e njohurive té& nxénésve té pérftuara né vazhdimési, si dhe té
rezultateve té arritura gjaté procesit té mésimdhénies/nxénies, kryesisht kur gjuha angleze éshté
provim pérfundimtar si 1éndé mé zgjedhje.

Vlerésimi pérfundimtar

Né pérfundim té semestrit té paré, pér cdo nxénés/e dhe léndé pérllogaritet nota
semestrale dhe né pérfundim té vitit shkollor, nota vjetore. Nota e semestrit té paré dhe ajo
vjetore pérllogariten duke pasur si té dhéna fillestare té gjitha notat e nxénés/it-es té shénuara né
regjistér. Notat gjaté vitit shkollor nuk kané té njéjtén peshé né njehsimin e notés semestrale dhe
asaj vjetore. Pesha e njé note pércaktohet nga lloji i saj.

Jané katér lloje:
- vlerésimet e pérditshme,
- provimet periodike me shkrim,
- punimet e nxénésve,
- provimi pérfundimtar (nése mésuesi e zhvillon edhe kété),

Duhet treguar kujdes gé:

e Para testimit duhet béré njé model, qé t’u tregohet nxénésve se si do t€ béhet testimi.

e Caktohen mé paré géllimet e testimit pér té kaluar mé pas né zhvillimin e tij.

e Vlerésimi mund té jeté individual ose né grup.

e NE rastet kur testet hartohen me pyetje té llojeve té ndryshme, ato grupohen sipas llojit té
tyre p.sh. pyetje me zgjedhje té shuméfishté bashké, ato me ciftim bashké e késhtu me
radhé.

e Eshté miré gé pyetjet né test té renditen sipas shkallés sé véshtirésisé sé tyre. Zakonisht
né njé test, (p.sh.: né fund té njé kapitulli) kérkohen qé 30% té pyetjeve té jené té nivelit
té paré, 50% té nivelit té dyté dhe 20% té nivelit té treté. Numri i pyetjeve né test varet
nga ajo ¢cka duhet testuar (njé mésim, kapitull apo njé koncept.)

Disa udhézime pér vlerésimin.

Eshté e domosdoshme gé mésues/i,-ja t¢ mos pérdoré vetém njé formé vlerésimi, por
larmi formash. Ato duhet t’u krijojné nxénésve mundési t€ vlerésohen né até ményré q€ éshté e
pérshtatshme pér ¢do individ. Késhtu, p.sh. njé nxénés/e pérgjigjet mé miré me gojé, njé tjetér
me shkrim, njéri i shpreh bukur dhe me emocion mendimet né njé pyetje té€ hapur, njé tjetér jo,
etj.

Vlerésimet e pérfundimeve té nxénésve té trajtohen me kompetencé e jo si mesatare
aritmetike e notave té vlerésimit formues.

Té kihet parasysh qé pérparimi i nxénés/it,-es, si dhe njé gjykim pérmbledhés né
pérfundim té periudhés bazuar né objektiva, pérbén vlerésimin pérfundimtar. Vonesat e dhénies
sé pérfundimeve té vlerésimit dhe analiza e tyre nga mésues/i,-ja e ulin shumé vlerén e
korrigjimit té gabimeve.

Shénimet té jené té thjeshta, por té pasura. Eshté e domosdoshme qé pérveg regjistrit té
klasés, mésues/i,-ja t&€ mbajé shénime té tjera pér punén e ¢do nxénés/i,-e dhe té krijojé njé

protofol té punés sé tij me nxénésit. Ato ndihmojné né njohjen dhe né vlerésimin e arritjeve, né
diagnostimin e né riparimin e véshtirésive dhe lehtésojné vlerésimet pérmbledhése.
Mésues/i,-ja zhvillon veté si dhe ndihmon nxénésit dhe sé bashku zhvillojné njé larmi
ményrash vlerésimi.
Metodat e vlerésimit té pérdorura né gjuhé té huaj do té pérfshijné:
o teste me shkrim pér té kontrolluar arritjet e nxénésve né lidhje me objektivat e
programit,
monitorimin e punés né grup té nxénésve,
e punét eksperimentale, raportet e punés,
projektet, prezantimet e kérkimeve.

Vlerésimi me shkrim shérben pér aftésimin e nxénésve né komunikimin me shkrim dhe
mund té realizohet jo vetém me laps e letér, por edhe né rrugé elektronike. Mésues/i,-ja vleréson
nxénés/in,-en me noté pér parashtrimet me shkrim né provimet periodike me shkrim dhe né
prezantimet me shkrim té punimeve té tij/saj, té zhvilluara veté ose né grup. Mésues/i,-ja
planifikon provime periodike me shkrim pér blloge té gjera orésh mésimore, gé pérbéhen nga njé
apo disa kapituj, té cilét i bashkojné objektiva té ndérlidhura té nxénit. Né pérshtatje me géllimin
e vlerésimit me shkrim, ai/ajo pérdor lloje t& ndryshme testesh, gé nga minitestet disa minutéshe
pér njé objektiv té€ vecuar té nxénit, tek ato njéoréshe. Planifikohen teste me alternativa ose
zhvillim, detyra tematike, projekte kurrikulare etj.

Portofoli i nxénés/it.-es, si njé mundési vlerésimi e vetévlerésimi, éshté njé koleksion i
punimeve pérgjaté vitit shkollor pér gjuhén angleze. Portofoli i nxénés/it,-es mund té pérmbajé
provime me shkrim, detyra tematike, projekte kurrikulare, fotografi e produkte té veprimtarive
kurrikulare. Pérzgjedhjet pér portofolin béhen nga nxénés/i,-ja, ndérsa mésues/i,-ja rekomandon.

Crregullime té diagnostikuara, si: disleksia, véshtirési té vecanta gjuhésore, p.sh.: té
nxénésve té ardhur rishtas nga emigracioni, merren parasysh nga mésues/i,-ja, duke u mundésuar
kétyre nxénésve té vlerésohen me ményra té posagme, pérjashtuar vlerésimin me shkrim apo me
gojé.

Né punime té nxénésve me grupe té vogla, mésuesi parashtron peshén e vlerésimit me
noté té grupit né térési dhe té secilit nxénés né vecanti sipas detyrave té tij/saj né grup.

Vetévlerésimi:

Vetévlerésimi éshté njé tjetér element i réndésishém i vlerésimit né mésimin e gjuhés
angleze, ku secili nxénés/e jep gjykimin pér zotésiné e vet. Vetévlerésimi éshté njé element
plotésues i domosdoshém i vlerésimit té njohurive nga mésues/i,-ja, nga prindérit dhe
institucionet e tjera. Vetévlerésimi ka efekt kur:

- u referohet normave dhe kapacitetit gé Kuadri i Referencave pér Gjuhét parashtron pér

grupmoshén dhe nivelin e tyre,

- lidhet me njé pérvojé té vecanté gjuhésore e ndérkulturore.

Vetévlerésimi i nxénies béhet i matshém népérmjet pércaktimit té synimeve té qarta né
program. Si mjet né vetévlerésim shérben Portofoli Evropian i Gjuhéve (PEGJ), gé me ané té tri
pjeséve té tij: Pasaportés Gjuhésore, Biografisé gjuhésore dhe Dosjes, nxit nxénésin/en té
mendojé mbi nivelin e tij gjuhésor, duke vetévlerésuar njohurité e marra, dhe dokumentimin e
arritjeve té tij gjuhésore té cilat mund té jené: provime me shkrim, detyra tematike, certifikata,
projekte kurrikulare, fotografi e produkte té veprimtarive kurrikulare.

PEGJ-i éshté dokumenti gé ¢do nxénés shénon eksperiencat dhe njohurité e tij gjuhésore e
kulturore. PEGJ-i nxit nxénésin té pérmirésojé mésimin dhe kapacitetin e vlerésimit té aftésive té
tij né fushén e gjuhéve. Pérdorimi i PEGJ-it favorizon lévizjen né Evropé duke informuar aftésité
pér gjuhét né ményré té garté dhe té krahasueshme né nivel ndérkombétar. PEGJ-i kontribuon né
mirékuptimin reciprok né Evropé népérmjet eksperiencés sé kulturave té tjera dhe me ndihmén e
kapaciteteve té komunikimit né shumé gjuhé.

NXxénésit, gjithashtu, vlerésojné punén e njéri-tjetrit né grupe, duke marré role té
ndryshme, madje dhe pa nevojén e ndihmés sé mésuesit.

Nxénés/i,-ja mban shénim arritjet e tij/saj, duke pérdorur edhe gjuhén amtare.

Mésues/i,-ja bisedon me nxénés/in,-en individualisht dhe tregon arritjet e tij/saj.

Interesi mé i madh i vetévlerésimit géndron né faktin se ai éshté faktor motivimi dhe
ndérgjegjésimi; ai i ndihmon nxénésit té njohin pikat e tyre té forta dhe té dobéta dhe késhtu, té
organizojné mé miré té nxénét e tyre. Nga vetévlerésimi pérfiton si nxénés/i,-ja, ashtu edhe
mésues/i,-ja.

